
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M
     Nr. 150, datë 16.12.2019
“PËR
     HEQJEN E PËRKOHSHME TË DEPOZITAVE TË UJIT NGA PALLATET E BANIMIT DHE HEQJEN E MENJËHERSHME NGA OBJEKTET E DËMTUARA          QË PARAQESIN RREZIK PËR JETËN DHE SHËNDETIN E NJERËZVE”
Në mbështetje të nenit 113, pika 2, të Kushtetutës, nenit 8 pika 2, nenit 9, pika 1, nënpika 1.1, shkronja “b”, nenit 29, pika 3, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, nenit 42, pika 1, shkronja “d”, të ligjit nr. 45/2019, “Për mbrojtjen civile”, Ligjit nr.10112, datë 9.4.2009, “Për administrimin e bashkëpronësisë në ndërtesat e banimit”, vendimit nr.447, datë 16.06.2010, të Këshillit të Ministrave “Për miratimin e rregullores tip të administrimit të bashkëpronësisë në ndërtesat e banimit”, nenit 7.1, shkronja “d” dhe nenit 7.4, shkronja “a”, të vendimit nr. 750, datë 27.11.2019, të Këshillit të Ministrave “Për shpalljen e gjendjes së fatkeqësisë natyrore në qarqet Durrës, Tiranë dhe Lezhë”, të ndryshuar, me propozim të Kryetarit të Bashkisë, Këshilli Bashkiak Tiranë,
V E N D O S I :
1. Marrjen e masave të menjëhershme për heqjen e depozitave të ujit nga tarracat e pallateve që nga akt konstatimet paraprake të Institutit të Ndërtimit apo grupet përkatëse të inspektimit, janë shpallur të pabanueshme apo banorët e tyre janë evakuar për shkak se godinat kërkojnë një rivlerësim të thelluar mbi gjendjen e tyre strukturore. 
2. Në të gjitha pallatet e banimit që nuk kanë pësuar dëme nga fatkeqësitë natyrore, si pasojë e tërmetit të datës 26 nëntor 2019, me qëllim sigurinë e jetës dhe shëndetit, hiqen përkohësisht nga tarracat e përbashkëta të pallateve të banimit të gjitha depozitat e ujit deri në momentin që asambletë e bashkëpronarëve dhe administratorët të jenë pajisur me raportin e hartuar nga ekspert i liçencuar mbi qëndrueshmërinë konstruktive të tarracës dhe objekteve në bashkëpronësi. 
3. Depozitat e ujit të rivendosen pas hartimit të raportit të përgatitur nga ekspertë të liçensuar në fushën e ndërtimit që vërteton se konstruksioni mbajtës i tarracës dhe i godinës në tërësi lejon vendosjen e tyre në tarracat e përbashkëta dhe vetëm pasi të jetë marrë pëlqimi i shumicës së asamblesë së bashkëpronarëve.
4. Asambletë e bashkëpronarëve dhe administratorët e pallateve të banimit të marrim masa për lokalizimin dhe vendosjen e depozitave të përbashkëtave të ujit në ambiente të përshtatshme dhe të izoluara. Administratori është përgjegjës për administrimin dhe sigurinë e depozitave të përbashkëta.
5. Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile me mbështetjen e Policisë Bashkiake, Shërbimit të Mbrojtjes nga Zjarri dhe Shpëtimi, Drejtorive të Përgjithshme të Punëtoreve të Qytetit nr. 1, nr. 2 dhe nr. 3 dhe shoqërisë “Ujësjellës Kanalizime Tiranë”, sha koordinon dhe merr të gjitha masat e nevojshme për heqjen e menjëhershme të depozitave të ujit nga objektet të dëmtuara si pasojë e tërmetit të datës 26 nëntor 2019 dhe që paraqesin rrezik për jetën dhe shëndetin e njerëzve.
6. Për objektet e banimit, sipas parashikimeve të pikës 2 të këtij vendimi, asambletë e bashkëpronarëve dhe administratorët brenda datës 30 janar 2020, duhet të jenë pajisur me raportin e inxhinierit konstruktiv të licencuar mbi qëndrueshmërinë e tarracës së pallatit. Një kopje e këtij raporti i dorëzohet dhe Drejtorisë së Objekteve në Bashkëpronësi pranë Bashkisë Tiranë, e cila sipas rastit njofton strukturat përkatëse.
7. Asambletë e bashkëpronarëve dhe administratorët e pallateve në bashkëpunim dhe me strukturat përkatëse të Bashkisë Tiranë, jo më vonë se data 30 janar 2020 të identifikojnë vendet e përshtatshme për vendosjen e depozitave të përbashkëta të ujit. 
8. Pas kalimit të afatit të parashikuar në pikën 6 dhe 7 të këtij vendimi, Inspektorati Mbrojtjes së Territorit dhe Policia Bashkiake kryejnë inspektimet e nevojshme mbi plotësimin e detyrave të ngarkuara nga ky vendim dhe legjislacioni në fuqi. Në rast mos përmbushje të detyrimeve të këtij vendimi dhe akteve të inspektimit, Inspektoratit të Mbrojtjes së Territorit dhe Policia Bashkiake veprojnë në përputhje me parashikimet e ligjit nr. 10112, datë 09.04.2009, “Për administrimin e bashkëpronësisë në ndërtesat e banimit” dhe aktet nënligjore të nxjerra në zbatim të tij.
9. Ngarkohen Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, Shërbimi Mbrojtjes nga Zjarri dhe Shpëtimi, Drejtoritë e Përgjithshme të Punëtorëve të Qytetit nr. 1, nr. 2 dhe nr. 3, Drejtoria e Përgjithshme e Planifikimit dhe Zhvillimit të Territorit, Policia Bashkiake, shoqëria “Ujësjellës Kanalizime Tiranë” sha, Njësitë Administrative, Lagjet dhe të gjithë asambletë e bashkëpronarëve dhe administratorët e pallateve për zbatimin e këtij vendimi.
10. Ky vendim hyn në fuqi sipas përcaktimeve të pikës 6, të nenit 55, të Ligjit nr. 139/2015 “Për vetëqeverisjen vendore”, të ndryshuar.  
K R Y E T A R I
TONI GOGU
R E L A C I O N
PËR
HEQJEN E PËRKOHSHME TË DEPOZITAVE TË UJIT NGA PALLATET E BANIMIT DHE HEQJEN E MENJËHERSHME NGA OBJEKTET E DËMTUARA QË PARAQESIN RREZIK PËR JETËN DHE SHËNDETIN E NJERËZVE
Bashkia e Tiranës me qëllim ushtrimin efektiv të funksioneve, kompetencave dhe realizimit të detyrave që i ngarkon legjislacioni në fuqi, për realizimin e shërbimeve në forma të përshtatshme, bazuar në nevojat e anëtarëve të bashkësisë propozon heqjen e përkohshme të depozitave të ujit nga pallatet e banimit dhe heqjen e menjëhershme nga objektet e dëmtuara që paraqesin rrezik për jetën dhe shëndetin e njerëzve. 
Tërmeti i fuqishëm i rënë në datën 26.11.2019, që tronditi Shqipërinë, përfshiu edhe territorin administrativ të Bashkisë së Tiranës, ku janë evidentuar dëme të shumta ndërtimore në të gjitha Njësitë Administrative në juridiksionin e saj administrativ. Neni 29, pika 3, e ligjit nr. 139/2015, “Për vetëqeverisjen vendore”, të ndryshuar, ka përcaktuar si një nga funksionet dhe përgjegjësitë kryesore të njësive të vetëqeverisjes vendore në fushën e sigurisë publike garantimin e mbarëvajtjes së marrëdhënieve në komunitet, si dhe parandalimin dhe ndërmjetësimin për zgjidhjen e konflikteve në komunitet. 
Nëpërmjet këtij projektvendimi, Bashkia Tiranë propozon e hartimin e një akti standart për heqjen e depozitave të ujit nga tarracat. Sipas parashikimeve të këtij projektakti, propozojmë marrjen e masave të menjëhershme për heqjen e depozitave të ujit nga tarracat e pallateve që nga akt konstatimet paraprake të Institutit të Ndërtimit apo grupet përkatëse të inspektimit, janë shpallur të banueshme apo banorët e tyre janë evakuuar për shkak se godinat kërkojnë një rivlerësim të thelluar mbi gjendjen e tyre strukturore.
Kurse, 
Sipas parashikimeve të këtij projektvendimit, propozojmë që të hiqen të gjitha depozitat e ujit nga tarracat, jo për t’i lënë pa alternativë, por që në bashkëpunim me administratorët e pallateve të kenë mundësi si pallatet e reja, në hapësirën e përbashkët në katin e parë ose në një nga vendet e parkimit, të kenë mundësi të instalojnë një depozitë të përbashkët të të gjithë banorëve jo secili të vetën, që rrezikon kryesisht vatëm ata që janë katet e fundit, që janë të parët të prekur nga tarraca.
Bashkia Tiranë do të lejojë që depozitat në tarracë vetëm nëse inxhinierë konstruktorë të licencuar i japin aprovim administratorit të pallatit se tarraca 
Nisur nga rënia e tërmetit të datës 26 nëntor 2019, e cila krijoi një situatë të papritur me pasoja të rënda për banorët e Bashkisë Tiranë, duke cënuar sigurinë e tyre dhe shkaktuar dëme të mëdha për jetën e njerëzve, Këshilli i Ministrave miratoi vendimin nr. 750, datë 27.11.2019, “Për shpalljen e gjendjes së fatkeqësisë natyrore në qarqet Durrës, Tiranë dhe Lezhë”, të ndryshuar, në të cilin është sanksionuar fakti se për përballimin dhe lehtësimin e pasojave të fatkeqësisë natyrore  në qarqet Durrës, Tiranë dhe Lezhë. Sipas këtij vendimi, institucionet publike janë të detyruara të marrin masa të jashtëzakonshme për përballimin e kësaj situate. Konkretisht, referuar pikës 7.1, shkronjat  “a” dhe “d” institucionet publike duhet të realizojnë plane masash organizative dhe administrative për përballimin e gjendjes së fatkeqësisë natyrore dhe ndihmojnë në përballimin dhe lehtësimin e saj.
Duke shpresuar në miratimin e këtij projekt vendimi nga ana juaj,
Z. Mexhit Doçi
Specialist i Sektorit të Asistencës Ligjore dhe Legjislacionit 
Znj. Jonida  Rudaj
Përgjegjës, Sektori i Asistencës Ligjore dhe Legjislacionit 
Znj. Laura Deliu
Drejtor i Drejtorisë Juridike
Z. Alban Dokushi
Drejtor i Përgjithshëm, Drejtoria e Përgjithshme Juridike e Aseteve dhe Licencimit
Z. Erindi Bejko
Drejtor i Përgjithshëm, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile
Znj. Jonida Halili
Drejtor i Përgjithshëm, Drejtoria e Përgjithshme e Menaxhimit Financiar

Z. Arbjan Mazniku 






Nënkryetar i Bashkisë 
Znj. Esmeralda Demiraj
Përgjegjës i Këshillit Bashkiak


















 

Z. Behar Zeneli
Sekretar i Këshillit Bashkiak


R E P U B  L I K A  E  S H Q I P Ë R I S Ë
                                                                                        
 BASHKIA TIRANË
K R Y E T A R I
Nr._________ prot.                                                                                                Tiranë, më___, ___, 2019
Lënda: 
Dërgohet  material për shqyrtim dhe miratim.

ZOTIT TONI  GOGU
KRYETAR I KËSHILLIT BASHKIAK

TIRANË
I nderuar zoti Kryetar,
Bashkëlidhur po ju dërgojmë për shqyrtim dhe miratim relacionin dhe projektvendimin “Për dhënien e ndihmës financiare për 500 (pesëqind) familje që kanë pësuar dëme ndërtimore, si pasojë e tëmetit të datës 21 Shator 2019”.
Me respekt,
K R Y E T A R I
Erion VELIAJ

